အစအနပျောက်၊ ဖမ်းဆီးခေါ်ဆောင်သွားခြင်း ခံရသောဆွမ်လွတ်ရွယ်ဂျား၏ဖြစ်စဉ် 
ကိုယ်ရေးအကျဉ်း 
အမည်


ဆွမ်လွတ်ရွယ်ဂျား
အသက်


၂၈ နှစ်။
ကျား/မ


မ 

လူမျိုး 


ကချင် 

ကိုးကွယ်သည့်ဘာသာ
ခရစ်ယာန် 
မိဘအမည်

ဆွတ်လွတ်လ+မရန်ဖန်မျှော်။
အလုပ်အကိုင်

တောင်ယာ။
သားသ္မီး


လွမ်းနော (တစ်နှစ်သားအရွယ်)။
ခင်ပွန်းအမည်

ဒေါင်လွမ်း(victim)+ ဆွမ်လွတ်ရွယ်ဂျား။
အသက်


၃၁ နှစ်။
ယောက်ကထီးအမည်
ဇေဒေါင်။
အသက် 


၇၀ နှစ်။ 
နေရပ်လိပ်စာ

ကချင်ပြည်နယ်၊ မိုးမောက်မြို့နယ်၊ ခိုင်ပန်ရွာ၊ 

ကျူးလွန်သူ


Mu Bum တွင် အခြေစိုက် သော မြန်မာအစိုးရတပ် ခမရ ၃၂၁ (ရွှေညောင်ပင်)။
ဖြစ်စဉ်အသေးစိတ် 

၂၈.၁၀.၂၀၁၁ ရက် ညနေ ၃း၀၀ နာရီခန့်တွင် မဆွမ်လွတ်ရွယ်ဂျား၊ ဦး ဒေါင်လွမ်းနှင့် အဖေဖြစ်သူ ဦးဇေဒေါင်တို့ သားအဖ သုံးယောက် ပြောင်းဖူးခြံတွင် ပြောင်းခူးရန်အသွား အစိုးရစစ်သား ၃ ယောက်က ဖမ်းခေါ်သွားခဲ့သည်။
သူတို့ သုံးယောက်ကို “စကားလုံးဝ မပြောနဲ့ ငါတို့မေးတာဘဲဖြေ” ဟုဆိုကာ သေနတ်ဖြင့် ခြိမ်းခြောက်သည်။ သူတို့ခူးလာသော ပြောင်းများကိုလည်း သိမ်းယူကာ ဆွမ်လွတ်ရွယ်ဂျားတို့လင်မယားကို တစ်ထမ်းစီထမ်းခိုင်းသည်။  အဖေကိုတော့  အသက်ကြီးပြီမထမ်းနဲ့ ဟုဆိုကာ မထမ်းစေဘဲ အလွတ်လျှောက်ခိုင်းသည်။

ထို့နောက် သူတို့သုံးယောက်ကို စစ်စခန်းကို လိုက်ခဲ့ရန်ခေါ်သည်။ စစ်သားများက သေနတ်နှင့် ခြိမ်းခြောက်ခေါ်သောကြောင့် မလိုက်ချင်ဟုလည်း မငြင်းရဲသဖြင့် ဘာမှ မပြောဘဲ ခစန်းကို လိုက်သွားခဲ့ရသည်။

ဇနီးဖြစ်သူ ဆွမ်လွတ်ရွယ်ဂျားက ခင်ပွန်းကို ထွက်ပြေးရန်ပြောသော်လည်း အခွင့် မသာခဲ့ပါ။လမ်းတစ်ဝက်အရောက်တွင် သူတို့ဘက်က စစ်သား ၃ယောက်စောင့်နေတာကို တွေ့ရတယ်။ ထိုနေရာတွင်  ကျင်းတူးရာ အပေါက်များရှိနေသည်ကို တွေ့ရသောကြောင့်  ဒေါင်လွမ်းကို “ နင်KIA စစ်သား ဟုတ်တယ်။ဒီကျင်းတွေကို နင်ဦးဆောင်ပြီး လုပ်ထားတယ် မဟုတ်လား” ဟုစွတ်စွဲကြသည်ကို ဒေါင်လွမ်းက “ကျွန်တော်စစ်သားမဟုတ်ပါဘူး၊ ဒီကိစ္စနှင့် ပတ်သတ်ပြီး ကျွန်တော်ကိုယ်တိုင်လည်း ဘာမှ မသိပါဘူး” ဟု ပြောပြသော်လည်း ဒေါင်လွမ်းနှင့် အဖေဖြစ်သူ ဇေဒေါင်ကို ပလိုင်းကြိုးဖြင့် ပူးချည်ပြီး ရှေ့မှ လျှောက်ခိုင်းသည်။ ဒေါင်လွမ်း၏ ဇနီးကို ကျတော့ နောက်မှာ လျှောက်ခိုင်းသည်။

ကြိုးဖြင့်ချည်ထားသည်ဆိုသော်လည်း ဖြေရန်လွယ်ကူသောကြောင့် ကြိုးကို ဖြေကာ ဒေါင်လွမ်းက အဖေကို “အဖေ ကျွန်တော် ထွက်ပြေးမယ်နော်”ဟု သတိပေးတိုးတိုးလေးပြောသည်။ အဖေက “ ကြိုးဖြည်ပြီလား” ဟုပြန်မေးသည်ကို ပြန်မဖြေအားဘဲတစ်ခါတည်းလစ်ပြေးလိုက်သည်။ အဖေဖြစ်သူလည်း သားနောက်ကို ပြေးလိုက်သွားသည်ကို စစ်သားများ မြင်လိုက်သောကြောင့် သူတို့ သားအဖနောက်ကို သေနတ်ဖြင့် လိုက်ပစ်တော့သည်။

ထိုအချိန်တွင် KIA တပ်သားများက သေနတ်သံကြားရသောကြောင့် အသံလာရာဘက်ကို သေနတ်ဖြင့် ပြန်ပစ်၍ဒေါင်လွမ်းသားအဖကိုလိုက်မပစ်တော့ဘဲ ပြန်လှည့်လာလိုက်ကြသည်။

ဒေါင်လွမ်းတို့ သားအဖထွက်ပြေးချိန်တွင် ဇနီးဖြစ်သူ ရွယ်ဂျားမှာ  စစ်သားများကြားတွင် ပြောင်းဖူးထမ်းရင်း ကျန်နေခဲ့သောကြောင့် ခေါ်ထွက်ပြေးရန်အခွင့် မရလိုက်ပေ။
ပြောင်းဖူး ၄ ထမ်းစာကို  ပိုက်ဆံပေးမည်ဟု ပြောကာ သိမ်းယူသွားပြီး ယခုအချိန်ထိပိုက်ဆံ မပေးရုံသာမက သူတို့ ဖမ်းခေါ်သွားခဲ့သော ဆွတ်လွတ်ရွယ်ဂျားကိုလည်း ပြန်မလွတ်ပေးသေးဘဲ သူတို့ စခန်းမှာသာ ချူပ်ထားကြောင်းသိရသည်။
မရွယ်ဂျား အဖမ်းခံရပြီး ၃ရက် အကြာ အောက်တိုဘာလ 31 ရက်နေ့ တွင် လူ့ အခွင့်အရေး ချိုးဖောက်ခံရမှု တွေကို မှတ်တမ်းတင်နေသော အမျိုးအသီးအဖွဲ့ တစ်ခုသည် Wa Ra တောင်ပေါ်မှ အစိုးရစစ်သားများ ရှိရာ Mu Bum တောင်ဖက်သို့  မှန်ပြောင်းဖြင့်ကြည့်ရှု့ ကာ တွေ့ မြင့်ခဲ့သည့်များကို ပြောပါပါသည်။ “ကျွန်မတို့ မှန်ပြောင်းနဲ့ အစိုးရစစ်သားများ စခန်းချထားသောနေရာသို့ကြည့်လိုက်တော့  မဆွမ်လွတ်ရွယ်ဂျားကို စစ်သားနှစ်ဦး အပြင်ကို ဆွဲထုတ်ကြပြီး တစ်ယောက်ပြီး တစ်ယောက်(မြင် မကောင်းအောင် ကိုင်သွယ် ထိပါး ရိကပါးလုပ်ခြင်း၊ ဖက်ခြင်းများ လုပ်နေသည်ကို ) အောက်တိုဘာလ ၃၁ ရက်နေ့တွေ့ရသည်။ နိုဝင်ဘာ ၁ ရက်နေ့က မရွယ်ဂျား နေပူစာလှုံနေသည်ကို စစ်သား လေးယောက် အထဲကို ပြန်ခေါ်သွင်းလိုက်တာကို တွေ့လိုက်ရတယ်။ ထိုမျှမက အဝတ်အစားလည်း မလဲပေးဘဲ စစ်ဝတ်စုံ ဝတ်ခိုင်းထားသည်ကို မြင်တွေ့ရသည်။ အဲဒီနောက်ပိုင်းမှာတော့ ဘယ်အမျိုးသမီးကိုမျှ ထိုတောင်ပေါ်တွင်မတွေ့ ရတော့ပါ။” 

နိုဝင်ဘာလ 1 ရက်နေ့ တွင် မရွယ်ဂျား အိမ်သားများမှ လွယ်ဂျယ်မြို့ အခြေစိုက်အစိုးရ စစ်တပ်တစ်ခုဖြစ်သည့် ခမရ 321 မှ ဗိုလ်မှုးဇော်မျိုးထွန်းထံ မရွယ်ဂျားအားလွတ်ပေးပါရန် တောင်းဆိုခဲ့သည်။ ထိုစစ်တပ်မှ နောက်တစ်ရက် နိုဝင်လာလ ၂ရက်နေ့ တွင် လွတ်ပေးမည်ဟုကတိပေးခဲ့သည်။ ထို့ ကြောင့် နောက်တစ်နေ့ ၌ Mu Bum တောင်ခြေရင်းတွင် သွားစောင့်နေသော်လည်း တစ်နေသာကုန်သွားသည် မရွယ်ဂျားဧ။် အရိပ်အရောင်ပင် မမြင်ခဲ့ရပေ။ 
နိုဝင်ဘာလ 4 ရက်နေ့ တွင် မရွယ်ဂျား၏ ယောက်ကထီးမှ ကချင်ပြည်နယ် ၀န်ကြီးချုပ်ထံ တိုင်ကြားစာပို့ ပေးခဲ့ပါသည်။ ထိုတိုင်ကြားစာအား မြောက်ပိုင်းတိုင်း စစ်ဌာနချုပ်နှင့် နယ်စပ်လုံခြုံရေးဝန်ကြီးဌာနတို့ အား မိတ္တူပေးပို့ ခဲ့သည်။ 
အောက်တိုဘာလ ဒုတိယအပါတ်တွင် ထိုအစိုးရစစ်တပ်မှ ထွက်ပြေးလွတ်မြောက်လာသော အတင်းအဓ္ဓမ လုပ်အားပေးစေခိုင်းခံရသူ များက လူ့ အခွင့်အရေးချိုးဖောက်မှု မှတ်တမ်းကောက်ခံသူများအား သူတို့ ထွက်ပြေးလာသော စခန်းထဲတွင် အမျိုးသမီးများ ကျန်နေခဲ့ကြောင်း။ တစ်ဦးမှာ ကချင်အမျိုးသမီးဖြစ်ပြီး၊ ကျန်သည့် သုံးဦးမှာ ရှမ်းနှင့် ပလောင် အမျိုးသမီးများဖြစ်ကြောင်း၊ ထိုအမျိုးသမီးများကို အစိုးရ စစ်သားများက ညတိုင်း အလိုမတူ အဓ္ဓပြုကျင့်ကြကြောင်း သတင်းပေးခဲ့ပါသည်။
တရားရုံးသို့ တိုင်ကြားခြင်း။
မရွယ်ဂျား၏ခင်ပွန်းဖြစ်သူ ကို ဒေါင်လွန်းသည် သူဇနီး၏ အမှုကို တရားရုံးသို့  ဇန်န၀ါရီလ ၂၇ရက်နေ့  ၂၀၁၂ခုနှစ်တွင် တိုင်ကြားပြီး ထိုအမှုကို  ၂၃ရက် ဖေဖော်ဝါရီလ၌ နေပြည်တော် တရားစီရင်ရေးရုံးတွင် ကြားနာခဲ့သည်။
ထိုအမှုကြားနာချိန်တစ်လျှောက်လုံးတွင် မရွယ်ဂျား၏ခင်ပွန်းအား တရားရုံးသို့  ပေးမ၀င်ခဲ့ပေ။့် ခမရ ၃၂၁ စစ်သားတစ်ယောက်ကိုသာ အမှု မှန်ကန်မှုရှိမရှိ စစ်ဆေးရန်ပေးဝင်ခဲ့သည်။ ထိုစစ်သားက သူတို့ စစ်တပ်တွင် ဤနာမည်နှင့် အမျိုးသမီးမရှိပါဟုငြင်းဆိုခဲ့သည်။ ထိုအမှုကိုနောက်ထပ်နှစ်ပါတ်အကြာတွင် တစ်ကြိမ်ပြန်ကြားနာမည်ဟုဆိုကာ ရုံးချိန်းပေးခဲ့သည်။ နှစ်ပါတ်ကြာပြီးနောက် မရွယ်ဂျား၏ခင်ပွန်းဖြစ်သူထံ တရားရုံးမှ ထိုအမှုကို ပယ်ဖျက်လိုက်ကြောင်း အကြောင်းကြားစာသာ ရောက်လာခဲ့သည်။
မရွယ်ဂျား၏ အိမ်သားများအနေနှင့် အမှုကို အမှန်မပေါ်မချင်းဆက်လုပ်ဆောင်သွာမည်ဟု ပြောသည်။ လတ်တလောအခြေအနေတွင် ကိုဒေါင်လွန်းမှာ ကချင်ဒုက္ခသည် စခန်းတွင်နေထိုင်လျက်ရှိပြီး သူတို့ ၏သမီးလေးမှာ သူမ၏အဖိုးအဖွားများနှင့် တရုတ်ပြည်နယ်စပ်၌နေထိုင်လျက်ရှိသည်။
